2004KO OTSAILAREN 16KO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HEZKUNTZA DEPARTAMENTUA

==========================


Unibertsitatez kanpoko irakasleen borondatezko erretiroarengatiko sari osagarriaren zenbatekoa finkatu da

_________________________________________________________________



Nafarroako Gobernuak Foru Dekretu bat onetsi du garaia baino lehenago erretiratzeko eskaera egiten duten unibertsitatez kanpoko irakasleen borondatezko erretiroarengatiko sari osagarriaren zenbatekoa finkatzen duena. Halaber, dekretuak eguneratzen du unibertsitatez kanpoko irakaskuntza hobetzeko neurriei buruzko uztailaren 2ko 26/2002 Foru Legearen 2. Atalean aipatzen den data.


Borondatezko erretiroarengatik kobratuko den saria finkatzeko, foru dekretuak kontuan eduki du funtzionarioaren adina, zerbitzu urteak eta haren kidegoa. Saria 6.782,94 eurotik 14.924,46 eurora bitartean izan daiteke. Lehen kasuan egonen zen, adibidez, Maisu Kidegoko funtzionario bat, 64 urtekoa eta 28 urtez zerbitzu eman duena. Bigarren kasuan, berriz, 60 urteko adina eta 35 urtetik gorako zerbitzua emana duten ondoko funtzionario hauek egonen lirateke: Bigarren Hezkuntzako katedradunak,  Musika eta Eszenikoetako katedradunak, Arte Plastikoetako eta Diseinuko katedradunak, Hizkuntza Eskola Ofizialetako katedradunak eta Hezkuntzako ikuskatzaileak.


Erretiro prima eskuratzeko, funtzionarioak 1998ko irailaren 1ean jardunean egon beharko zuen, egoera horretan etenik gabe jarraitu eta data horretatik aitzina Nafarroako Foru Komunitatean dauden ikastetxeetako plantilletako lanpostuetan aritu. Hezkuntza ikuskatzaileen eta hezkuntza administrazioaren zerbitzuko ikuskatzaileen kidegoko funtzionarioen kasuan, ez da derrigorrezkoa izanen ikastetxeen plantilletako lanpostuei atxikita egotea. 


Aipatu sariaren zenbatekoan kontuan izanen da Kontsumorako Prezioen Indizearen 2003ko igoera (%2,8).

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Gobernuak baimena eman du 2004. urtean zehar gizarte integraziorako etxebizitza arloko sei hitzarmen sinatzeko irabazi-asmorik gabeko erakundeekin
_________________________________________________________________


Nafarroako Gobernuak baimena eman du 2004. urtean zehar gizarte-integraziorako etxebizitza arloko sei hitzarmen sinatzeko ondoko erakunde hauekin: Asociación Navarra para la Formación y el Empleo (Anafe), La Majarí Nafarroako Ijitoen Elkartea, Tutera eta Iruñeko Cáritas Diocesanas, eta Traperos de Emaús, Santa Lucía-ADSIS eta Secretariado General Gitano Fundazioak.


Aipatu zazpi hitzarmenen xedea da 88 etxebizitzen erosketa eta alokatzea sustatzea, 2004ko gizarteratze programetan sartuta dauden pertsonek eskura ditzaten. Horretarako, Gobernuak 2,34 milioi euro gastatuko du, horietarik 1,93 milioi euro Ingurumen, Lurraldearen Antolamendu eta Etxebizitza Departamentuak finantzatuko du eta 406.000 euro Nafarroako Gizarte Ongizatearen Institutuak.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Gobernuak onetsi du Villafrancako nekazaritzako azpiegituretan ofizioz esku hartzea, lurzati berrantolamendua eginez eta ureztaketa tradizionala berrituz

_________________________________________________________________



Nafarroako Gobernuak onetsi du foru dekretuz Villafrancako nekazaritzako azpiegituretan ofizioz esku hartzea, lurzati berrantolamendua eginez eta ureztaketa tradizionala berrituz.


Aipatu dekretuaren bidez, lehentasuna ematen zaio eta onura publikoa zein presako exekuzioa aitortzen Villafrancako nekazaritza azpiegituretako jarduketari, bidezko diren ondasun eta eskubideen desjabetzapenak eta lurren okupazioa eta zortasun ezarpenak (aldi bateko nahiz iraunkorrak) egin daitezen. 


Ureztaketa berritzeko grabitate bidezko ureztatzen eremua eginen da eta beste eremu batean presio bidezko ureztatze sistemara aldatuko da.


Aipatu obrak eginen dira Villafrancako herrigunetik Aragoi ibaira bitarteko lurretan (guztira 1.600 hektarea). Obren mugak honako hauek dira: iparraldean Martzillako udalerriaren muga, ekialdean A-15 autobidea eta Morante SATa, hegoaldean Milagroko udalerria eta mendebaldean Aragoi ibaia. 

Herrilur desafektazioak onetsi dira Garde, Lizoain eta Mendabian

_________________________________________________________________



Nafarroako Gobernuak herrilur desafektazioak onetsi ditu Garde, Lizoain eta Mendabian. Desafektazio hauen helburuak honako hauek dira: herrilur eremu handi batetik gune partikular bat kendu eta partikular batek dituen abere instalakuntzak handitzea (Garde); herrilur eremutik zenbait gune partikular kentzea (Lizoain); eta ardo upelategi bat jartzea (Mendabian).

TOKI ADMINISTRAZIOKO DEPARTAMENTUA

====================================


Ibargoiti, Izagaondoa, Lizoain, Elo, Untziti eta Urrozko Udalen administrazioa berrantolatzeko sinatu zen kooperazio hitzarmena aldatzea erabaki da

_________________________________________________________________



Nafarroako Gobernuak erabaki du gaur goizean aldatu behar duela Ibargoiti, Izagaondoa, Lizoain, Elo, Untziti eta Urrozko Udalen administrazioa berrantolatzeko sinatu zuen kooperazio hitzarmena, Administrazio Zerbitzuen Mankomunitatea eratzea aurreikusten zuena. Aldaketaren xedea da hitzarmenean aipatzen ziren inbertsio gastuak egokitzea, izan ere aurrekontuak 74.530 euroko gorakada izan du.


Aipatu hitzarmena 2003ko apirilaren 16an sinatu zen eta haren helburua zen aipatu udalek eratu behar zuten Mankomunitatearen inbertsio eta funtzionamendu gastuak finantzatu eta Mankomunitateari laguntza teknikoa ematea.


Orain Gobernuak aurrekontua egokitu du eta 303.172 euroko gastu gehienezkoa onetsi du.

Gobernuak Eslabako Udalerriko Batzorde Kudeatzaileko kideak izendatu ditu
_________________________________________________________________



Nafarroako Gobernuak Eslabako Batzorde Kudeatzaileko kideak izendatu ditu gaur goizean. Zehatz-mehatz, Batzorde Kudeatzailea ondoko kide hauek osatuko dute: Felix Maria Bariain Zaratiegui, Alfonso Lerga Lecumberri, Francisco Javier Samper Carrica, Jose Aurelio del Castillo Huarte eta Jose Javier Bariain Garcia.

KULTURA ETA TURISMO DEPARTAMENTUA

====================================


Gobernuak onetsi du Kultura eta Turismo Departamentuaren organigrama, haren atalen eginkizunak zehazten dituena

_________________________________________________________________


Nafarroako Gobernuak Foru Dekretu bat onetsi du gaurko bilkuran Kultura eta Turismo Departamentu-Vianako Printzearen Erakundearen egitura organikoa ezartzen duena. Departamentuaren organigrama berrriak atal guztien eginkizunak zehaztu eta Artxiboen eta Dokumentu Ondarearen Zerbitzua osatzen duten bi atalen izena aldatu du.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


Bi atal sortu dira Idazkaritza Teknikoan: Laguntza Juridikoaren eta Administrazio Kudeaketaren Atala eta Kalitatearen Koordinazio Atala

_________________________________________________________________



Nafarroako Gobernuak foru dekretu bat onetsi du Industria eta Teknologia, Merkataritza eta Lan Departamentuko Idazkaritza Teknikoan bi atal sortzen dituena: Laguntza Juridikoaren eta Administrazio Kudeaketaren Atala eta Kalitatearen Koordinazio Atala.


Departamentuaren kalitatearen sistemaren eta modernizazio proiektuen kudeaketatik ondorioztatu diren beharrek eragin dute bi atal horien sorrera.

Izendapenak

_________________________________________________________________

CLTURA ETA TURISMO

· Juan José Martinena Ruiz, Nafarroako Errege Artxibategi Orokorraren Ataleko burua.

· Susana Herreros Lopetegui, Agiri Ondarearen Kudeaketa Ataleko burua.

TOKI ADMINISTRAZIOA

· Ángel Pino Lozano, Plangintza eta Ikerketen Ataleko burua.

· Juan Díaz de Rada Turumbay, Tokiko Azpiegituren Kudeaketa Ataleko burua.

